
					ఈ పుట అచ్చుదిద్దబడ్డది

"నావర్తనము మేఘనాద! యీ వెఱుఁగు - దీవృథాజల్పంబు లేల యియ్యెడను?

ఆతండ్రికొడుకైన యవనీతిమతికి - నీతియు ధర్మంబు నీ కేల కలుగు?

పొసఁగఁ జేపట్టిన భుజగంబు పగిది - వెసఁ గ్రూరుఁ డగుబంధు విడువఁగావలయు;

పాపాత్ముఁడగునట్టి పఙ్క్తికంధరుఁడు - నాపలుకులు విన్న నాఁ డింత లగునె

పరధనంబులకును బరకాంతలకును - బరితాపములఁ బొందు పాపకర్ములకుఁ

దగ వేల? మే లేల? ధర్మంబు లేల? - జగదేకహితమైన చరితంబు లేల?

మగ్నమౌ మీమది మదము గర్వంబు - నగ్నులై కాల్పక యవి యేల పోవు?

తలకొని యెపుడు నధర్మవర్తనమె - కలిగి వర్తింతురు కడుఁ గ్రొవ్వి మీరు

సురల బాధింతురు సువ్రతులైన - పరమమునీంద్రులఁ బట్టి చంపుదురు;

కావున నాదశకంఠునితోడ - నీవును లంకయు నిఖిలబంధువులు5470

మాన కిచ్చకమాడు మంత్రులు గూడ - సేనలు రాజుచేఁ జెడుట సిద్ధంబు;

బుద్ధిశూన్యుఁడ వైతి; స్ఫుటకాలపాశ - బద్ధుండ వై; తేమి పల్కినఁ బల్కు;

మిటమీఁద నీమాయ లెక్కవు వినుము - వటముక్రిందికి హోమవాంఛఁ బోరాదు;

చనరాదు లంకకు సౌమిత్రిఁ దొడరి - చనవచ్చు నిఁక వేగ జముపురి" కనఁగఁ

బ్రథమాద్రిపయి వచ్చు భానునిపగిదిఁ - బృథుగాత్రు హనుమంతుఁ బెంపార నెక్కి

యమరిన లక్ష్మణు నావిభీషణుని - సమరార్థులగు నగచరుల వీక్షించి

"వీరులై నాబాణవృష్టికి మీరు - సైరించెదరు గాక! సమరోర్వి నేఁడు

ఉడుగక నావింట నొదవుబాణాగ్ని - యడరి మిమ్మిందఱ నాహుతి గొనును;

గరవాలపట్టిసఘనభిండివాల - శరజాలముల మిమ్ము సమయింతు” ననుచు

"రోదసీకుహరంబు మ్రోయంగ సింహనాదంబు సేయుచు నానాశుగముల
5480

వెస నేయుచును బాహువిక్రమస్ఫూర్తి - నెసఁగు నాముందఱ నెవ్వండు నిలుచు?"

అనవుడు లక్ష్మణుం డాదై త్యుతోడ - “దనుజాధముఁడ! యీవృథాగర్వ మేల?

చేరక యడఁగి ముచ్చిలిపోటు వొడుచు - టేరణంబునఁ బాడియే మగతనము?




ఇంద్రజిల్లక్ష్మణుల ద్వంద్వయుద్ధము


నీమాయలన్నియు నిరసించి నిల్వు - నామార్గణములఁ బ్రాణముల హరింతు;”

అనవుడుఁ గోపించి యతఁ డేసె నతని - ఘనకాలసర్పప్రకాండకాండముల

అవి లక్ష్మణుని గాడి యవ్వల వెడలి - యవనీస్థలము గాడె నద్భుతశక్తి

మఱియును వాఁడు లక్ష్మణదేవుమీఁదఁ - గరు లాడగాఁ బెక్కుకాండంబు లేయ

వడి వచ్చి తాఁకి యవ్వల గ్రుచ్చి పాఱె - వెడలు రౌద్రరసంబు వెల్లియపోలెఁ.

గడుఁబెల్లునెత్తు రంగంబుల వెడల - నడరంగ రాక్షసు లార్చుచునుండ

ఱంకెల నట్టహాసములు చేయుచును - లంకేంద్రతనయుఁ డాలక్ష్మణుఁ జేరి,
5490

"నరనాథసుత! నేఁడు న న్నాజిఁ గదిసి - బిరుదవై యిటు విజృంభించిన నిన్నుఁ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 ఫిబ్రవరి 2024న 21:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

